
2021 թվականի        N         -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ     23-Ի N 646 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
Ղեկավարվելով «Նորմատիվ իրավական ակտերի մասին» օրենքի 34-րդ հոդվածով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի հունիսի 23-ի «Հայաստանի խաղողագործության և գինեգործության հիմնադրամ ստեղծելու և  «Հայաստանի Հանրապետության 2016 թվականի պետական բյուջեի մասին»   Հայաստանի Հան​րապետության օրենքում ու Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացում կատարելու մասին» N 646-Ն որոշման N 1 հավելվածի 26-րդ կետը շարադրել հետևյալ խմբագրությամբ՝

1) «26. Հիմնադրամի կառավարման բարձրագույն և հսկողություն իրականացնող մարմինը խորհուրդն է: Խորհրդի առաջին կազմի անդամների լիազորություններն սկսվում են հիմնադրամի պետական գրանցման հաջորդ օրվանից, եթե նշանակվել են խորհրդի բոլոր անդամները: Խորհուրդը բաղկացած է 11 անդամից, որոնցից 6-ը պետական կառավարման մարմինների ներկայացուցիչներ են` Հայաստանի Հանրապետության էկոնոմիկայի նախարարը, մեկական ներկայացուցիչ` Հայաստանի Հանրապետության արտաքին գործերի նախարարությունից, Հայաստանի Հանրապետության տարածքային կառավարման և ենթակառուցվածքների նախարարությունից, Հայաստանի Հանրապետության սննդամթերքի անվտանգության տեսչական մարմնից, երկու ներկայացուցիչ՝ Հայաստանի Հանրապետության էկոնոմիկայի նախարարությունից, իսկ 5-ը՝ Հայաստանի Հանրապետության էկոնոմիկայի նախարարի ներկայացմամբ՝ ոլորտի մասնավոր և գիտական հատվածի ներկայացուցիչներ, ովքեր նշանակվում են ռոտացիոն սկզբունքով` երկու տարի ժամկետով: Խորհրդի անհատական կազմը հաստատվում է Հայաստանի Հանրապետության վարչապետի որոշմամբ: Հիմնադրամի տնօրենը խորհրդի քարտուղարն է: Խորհրդի անդամները չեն կարող լինել հիմնադրամի մեկ այլ մարմնի անդամ։»։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2016 թվականի հունիսի 23-ի 

N 646-Ն որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծի ընդունման 
անհրաժեշտության վերաբերյալ

        Անհրաժեշտությունը - «Հայաստանի Հանրապետության կառավարության          2016 թվականի հունիսի 23-ի N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ վարչապետի 2021 թվականի հունվարի 22-ի N 02/16.12/1595-2021 հանձնարարականի կատարումն ապահովելու անհրաժեշտությամբ:   
        Ընթացիկ իրավիճակը և խնդիրները – Հայաստանի Հանրապետության կառավարության 2016 թվականի հունիսի 23-ի N 646-Ն որոշմամբ հաստատված Հայաստանի խաղողագործության և գինեգործության հիմնադրամի կանոնադրության    26-րդ կետի համաձայն Հայաստանի խաղողագործության և գինեգործության հիմնադրամի (այսուհետ՝ հիմնադրամ) հոգաբարձուների խորհուրդը բաղկացած է 13 անդամից, որոնցից 7-ը պետական կառավարման մարմինների ներկայացուցիչներ են` Հայաստանի Հանրապետության էկոնոմիկայի նախարարը, մեկական ներկայացուցիչ` Հայաստանի Հանրապետության վարչապետի կողմից, Հայաստանի Հանրապետության վարչապետի աշխատակազմից, Հայաստանի Հանրապետության արտաքին գործերի նախարարությունից, Հայաստանի Հանրապետության տարածքային կառավարման և ենթակառուցվածքների նախարարությունից, երկու ներկայացուցիչ՝ Հայաստանի Հանրապետության էկոնոմիկայի նախարարությունից, իսկ 6-ը՝ Հայաստանի Հանրապետության էկոնոմիկայի նախարարի ներկայացմամբ՝ ոլորտի մասնավոր և գիտական հատվածի ներկայացուցիչներ, ովքեր նշանակվում են ռոտացիոն սկզբունքով` երկու տարի ժամկետով: Խորհրդի անհատական կազմը հաստատվում է Հայաստանի Հանրապետության վարչապետի որոշմամբ: 
      ՀՀ վարչապետի 2021 թվականի հունվարի 22-ի N 02/16.12/1595-2021 հանձնարարականի համաձայն` սահմանված կարգով ՀՀ վարչապետի աշխատակազմ պետք է ներկայացնել առաջարկություն ՀՀ կառավարության 2016 թվականի հունիսի 23-ի N 646-Ն որոշման մեջ փոփոխություն կատարելու վերաբերյալ՝ նախատեսելով հիմնադրամի հոգաբարձուների խորհրդի  կազմում ՀՀ վարչապետի կողմից և ՀՀ վարչա​պետի աշխատակազմից ներկայացուցիչ չներառելու հարցը՝ համապատասխանաբար նվազեցնելով խորհրդի անդամների թիվը:
Տվյալ բնագավառում իրականացվող քաղաքականությունը – Գինեգործական արտադրանքը Հայաստանից արտահանվող խմիչքների հիմնական տեսակներից է և ունի ծավալային աճի մեծ ներուժ: Այդ պատճառով անհրաժեշտ է ապահովել հիմնադրամի բնականոն գործունեությունը և շարունակել խաղողագործության և գինեգործության ոլորտների զարգացումն ապահովող միջոցառումների իրականացումը: 
        Կարգավորման նպատակը և բնույթը – Սույն որոշման նախագծով առաջարկվում է հիմնադրամի հոգաբարձուների խորհրդի կազմում ներառված անդամների թիվը 13-ից նվազեցնել 11-ի, որոնցից 6-ը՝ պետական կառավարման մարմինների ներկայացուցիչներ են, իսկ  5-ը՝ խաղողագործության ու գինեգործության ոլորտների մասնավոր և գիտական հատվածների ներկայացուցիչներ։ Հիմնադրամի հոգաբարձուների խորհրդի կազմից հանվել են Հայաստանի Հանրապետության վարչապետի, Հայաստանի Հանրապետության վարչապետի աշխատակազմի և խաղողագործության ու գինեգործության ոլորտների մասնավոր և գիտական հատվածի մեկական ներկայացուցիչներ և ավելացվել է Հայաստանի Հանրապետության սննդամթերքի անվտանգության տեսչական մարմնի մեկ ներկայացուցիչ։ 
Նախագծի մշակման գործընթացում ներգրավված ինստիտուտները և անձինք – Սույն որոշման նախագիծը մշակվել է Հայաստանի Հանրապետության էկոնոմիկայի նախարարության և հիմնադրամի կողմից ու հաստատվել է հիմնադրամի հոգաբարձուների խորհրդի 2021 թվականի փետրվարի 12-ին կայացած նիստում: Նախագծի մշակմանն այլ  ինստիտուտներ և անձինք չեն մասնակցել: 
Ակնկալվող արդյունքը – Սույն որոշման նախագծի ընդունմամբ սահմանվում է հիմնադրամի հոգաբարձուների խորհուրդի նոր կազմ, հնարավորություն է ստեղծվում համապատասխան փոփոխություններ կատարել ՀՀ վարչապետի 2016 թվականի հուլիսի 29-ի N 687-Ա որոշմամբ հաստատված հիմնադրամի հոգաբարձուների խորհուրդի անհատական կազմում և ապահովել հիմնադրամի բնականոն գործունեությունը:  
ՏԵՂԵԿԱՆՔ
«Հայաստանի Հանրապետության կառավարության 2016 թվականի հունիսի 23-ի 
N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
      «Հայաստանի Հանրապետության կառավարության 2016 թվականի հունիսի 23-ի        N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում անհրաժեշտություն է առաջանում համապատասխան փոփոխություններ կատարելու Հայաստանի Հանրապետության վարչապետի 2016 թվականի հուլիսի 29-ի N 687-Ա որոշման մեջ, որոնք  միջազգային պայմանագրերով ստանձնած պարտավորությունների հետ անհամապատասխանություն չեն առաջացնում:  
ՏԵՂԵԿԱՆՔ
«Հայաստանի Հանրապետության կառավարության 2016 թվականի հունիսի 23-ի 
N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության կառավարության 2016 թվականի հունիսի 23-ի        N 646-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
